
#1   ტექნიკური დოკუმენტაცია
1.1 შესყიდვის ობიექტის ტექნიკური მახასიათებლები:
შესყიდვის მიზანია ბანკი რესპუბლიკისათვის  „მისტიური კვლევის მომსახურების“ შესყიდვა საქართველოს მასშტაბით. არსებული მოთხოვნით მომსახურება უნდა მოიცავდეს  მინიმუმ ორი ტიპის კვლევას:
1. Primary: პერსონალური კვლევა, რაც მოიცავს კლიენტებთან ურთიერთობის პიროვნულ ასპექტების შეფასებას:

	1.1
	კეთილგანწყობა–თავაზიანობა;

	1.2
	კომუნიკაციის უნარ–ჩვევები;

	1.3
	კომპეტენცია;

	1.4
	ქროსსელინგი;

	1.5
	მომხმარებლისთვის მომსახურების გაწევის (ეროვნული ბანკის) წესების დაცვა;

	1.6
	ორგანიზებულობა–კომპეტენცია;

	1.7
	გადამისამართების უნარ–ჩვევები;

	1.8
	შეფერხების მოგვარების უნარ–ჩვევები;

	1.9
	კონფლიქტური სიტუაციების მართვის უნარები;

	1.10
	მომსახურების პროცესის დასრულება;

	1.11
	თანამშრომლის იერსახის და ჩაცმის სტილის შესაბამისობა ბანკში არსებულ სტანდარტებთან;

	1.12
	ფილიალის შიდა სივრცის და გარეგანი იერსახის სამეურნეო კუთხით შეფასება;

	1.13
	თანამშრომლის სამუშაო ადგილის შესაბამისობა ბანკში არსებულ სტანდარტებთან;


2. Optional: პროცედურული კვლევა, რითაც ხდება პროცედურების შესრულების შეფასება:

	2.1
	სერვისის/პროდუქტის ცოდნა;

	2.2
	სერვისის შეთავაზების თანმიმდევრულობა;

	2.3
	შინაარსობრივი იდენტურობა რეალურ და შეთავაზებულ პროდუქტს შორის;

	2.4
	შეთავაზებული პირობების (ტარიფები, ვადები) სიზუსტე;

	2.5
	სერვისის/პროდუქტის შეძენასთან დაკავშირებული პროცედურების შესაბამისობა სტანდარტებთან;

	2.6
	პროცედურის შესრულება;


კვლევა ჩატარდება ბანკი რესპუბლიკას მთელი ქსელის მასშტაბით იმ თანამშრომლებზე, რომებსაც სამუშაო აღწერილობის თანახმად უწევთ ბანკის კლიენტის მომსახურება. კვლევამ აგრეთვე უნდა მოიცვას ქოლ ცენტრის თანამშრომლებიც. კვლევა უნდა ჩატარდეს ორ ტალღად. ერთი ტალღის დროს უნდა განხორციელდეს ორი დაკვირვება თითოეულ თანამშრომელზე. შემსყიდველისათვის განსაკუთრებულ მნიშვნელობას წარმოადგენს კვლევის შედეგების ფაქტობრივი დასაბუთების არსებობა, (მაგ. კანონით განსაზღვრული ნორმების დაცვით მოპოვებული ვიდეო/აუდიო მასალა და სხვა) რომელიც წარედგინება კვლევის დასრულებისას დამკვეთს. ასევე მეორე ტალღის დროს კვლევა უნდა შეიცავდეს ბაზარზე არსებული სამი კონკურენტი ბანკის დაკვირვებას (20 დაკვირვება თითოეულზე). საბოლოო, შემაჯამებელი ანგარიშის მომზადებაში აუცილებელია კომპანიამ წარმოადგინოს აღნიშნული კვლევის შედეგების SWOT ანალიზი. კვლევა გულისხმობს 450 თანამშრომელის გამოკითხვას 41 მისამართზე, ფილიალების ჩამონათვალი შეგიძლიათ იხილოთ თანდართულ ფაილში (მონაცემები შეიძლება მცირედით დაკორექტირდეს).

[image: image1.emf]მისამართები .xls


1.2 მომსახურების გაწევის ვადები და ადგილი
1.2.1. მომსახურების გაწევა უნდა განხორციელდეს საქართველოს მასშტაბით ბანკი რესპუბლიკას ფილიალებსა და სერვის ცენტრებში. 
1.2.2. მომსახურება უნდა განხორციელდეს ხელშეკრულების გაფორმებიდან 2016 წლის 31 დეკემბრის, ჩათვლით ბანკის მოთხოვნის საფუძველზე.
1.3 ანგარიშსწორების პირობები
1.2.3. სატენდერო წინადადებაში საერთო ფასი გამოსახული უნდა იყოს საქართველოს კანონმდებლობით გათვალისწინებული შესყიდვის ობიექტის ადგილზე მიწოდებასთან დაკავშირებული ყველა გადასახადის გათვალისწინებით.
1.2.4. ანგარიშსწორება მიმწოდებელთან განხორციელდება ხელშეკრულების შესაბამისად გაფორმებული პირველადი დოკუმენტების შესაბამისად.
1.2.5. წინასწარი ანგარიშსწორება (ავანსი) არ გამოიყენება.
1.4 დამატებითი მოთხოვნები:

1.2.6. სატენდერო წინადადება, აგრეთვე ამ წინადადებასთან დაკავშირებული შემსყიდველსა და პრეტენდენტს შორის გაცვლილი მთელი კორესპონდენცია და დოკუმენტაცია წარმოდგენილი უნდა იქნას ქართულ ენაზე.

1.2.7. პრეტენდენტს უფლება აქვს წარმოადგინოს მხოლოდ ერთი სატენდერო წინადადება.

1.2.8. სატენდერო წინადადებაში საერთო და ერთეულის ფასი გამოსახულ უნდა იყოს ყველა ხარჯის გათვალისწინებით, როგორიცაა: ტრანსპორტირების ხარჯები და საქართველოს კანონმდებლობით დადგენილი გადასახადები, თუ მოსაკრებლები (მათ შორის - დღგ).

1.2.9. სატენდერო წინადადების საერთო და თითოეული ერთეულის ფასის წარმოდგენა დასაშვებია მხოლოდ ეროვნულ ვალუტაში - ლარი.

1.5 პრეტენდენტის მიერ  წარმოსადგენი დოკუმენტებია:
1.2.10. პრეტენდენტებმა პრეზენტაციის სახით უნდა წარმოადგინონ სრული და დეტალური ინფორმაცია ჩასატარებელ მისტიურ კვლევასთნ დაკავშრებით, კერძოდ:

i. კვლევის დაგეგმვა:

a. ბიუჯეტირება;

b. მისტიური კლიენტების დაქირავება;

c. "საველე" სამუშაოების გეგმარება და სხვა.

ii. კვლევის განხორციელება:

d. ინფორმაცია შესაძლო სიმულაციურ სცნერებზე შესაბამისი Check List-ების მოწოდებით;

e. მისტიური კლიენტების ვიზიტების პროტოკოლი;

f. სხვა დამატებით ინფორმაცია
iii. მისტიური კლიენტების ტრენინგი:

g. პრეტენდენტება უნდა წარმოადგინონ ინფორმაცია მისტიური კლიენტების ტრენინგებთან დაკავშრებით, რომელიც შემსყიდველს მისცემს საშუალებას დარწმუნდეს მისტიური კლიენტების კვალიფიკაცია/მომზადების დონეში;

iv. მოცაემთა შეგროვება/ანალიზი:

h. მოცაემების შეგროვების მექზმები და საშუალებები;

i. მონაცემთა ანალიზის გეგმა;

j. სხვა დამატებითი ინფორმაცია
v. კვლევის შემაჯამებელი ანგარიშის ფორმა:

k. კვლევის შემაჯამებელი ანგარიშის ფორმა;

l. კვლევის შედეგებზე დაყრდნობით SWOT ანალიზი ბანკის ძირითად კონკურენტებთან მიმართებაში.

პრეტენდენტებმა უნდა წარმოადგინოს სატენდერო წინადადების ფასების ცხრილი დანართი №1-ის მიხედვით;
1.2.12. ინფორმაცია კომპანიაზე დანართი #2-ის მიხედვით;
1.2.13. პროექტში ჩართული თანამშრომლების  (მხოლოდ საკვანძო პერსონალის) რეზიუმები;
1.2.14. სატენდერო წინადადების ხელის მომწერისათვის უფლებამოსილი პირის მიერ გაცემული მინდობილობა (საჭიროების შემთხვევაში).
შენიშვნა: პრეტდენდენტებს შესაძლებლობა აქვთ წარმოადგინონ სხვა დამატებითი სერვისები, რომლებიც მათი შეხედულებისამებრ შესაძლოა საინტერესო იყო ბანკი რესპუბლიკისათვის. დამატებითი შემოთავაზებებს მნიშნელოვანი წონა მიენიჭება საბოლოო გამარჯვებული კომპანიის შერჩევაში.
#2 შეფასების კრიტერიუმები
	კრიტერიუმი
	კრიტერიუმის აღწერა
	კრიტერიუმის წონა

	2.1. შემოთავაზებული ფასი/ღირებულება
	შეფასდება პრეტენდენტების მიერ შემოთავაზებული წინადადების საერთო ღირებულება
	0.55

	2.2. კომპანიის პროფილი / გამოცდილება
	დანართი #2-ის მიხედვით შეფასდება კომპანიის გამოცდილება, შესრულებული პროექტები, არსებულ კლიენტებზე ინფორმაცია, ფინანსური და სხვა ამავე დანართით გათვალისწინებული ინფორმაცია.
	0.2

	2.3. მოწოდების ვადა
	ხელშეკრულების გაფორმებიდან სერვისის გაწევისათვის საჭირო კალენდარული დღეების რაოდენობა
	0.2

	2.4. დამატებითი შემოთავაზება
	შეფასდება პრეტენდენტების დამატებითი შემოთავაზებები
	0.05


#3 წინადადების გამოგზავნის წესი:

3.1. კომპანიების მიერ 1.5 პუნქტით გათვალისწინებული დოკუმენტები (ყველა გვერდზე ხელმოწერილი)  ბანკ „რესპუბლიკაში“ მოწოდებული უნდა იყოს შემდეგ მისამართებზე არაუგვაინეს 2016 წლის 10 მარტისა:
ქალაქი თბილისი, გრ. აბაშძის ქ. #2, I სართული, კანცელარია.

1.3. პრეტენდენტების მიერ სატენდერო პროცესთან დაკავშირებით კითხვები შესაძლოა დაისვას მხოლოდ წერილობითი ფორმით შემდეგ ელ. ფოსტის მისამართებზე არაუგვიანეს 2016 წლის 7 მარტისა:
· nino.tskvitaia@republic.ge
· Konstantine.metreveli@republic.ge 
თქვენი წინადადების ხელმოწერილი ასლი მოთავსებული უნდა იყოს დალუქულ კონვერტში და თან უნდა ახლდეს წინადადების სრულყოფილი ელექტრონული ვერსია (CD-ROM/USB). 
ამობეჭდილი დოკუმენტი უნდა შეიცავდეს შემდეგს:
კონვერტზე მითითებული უნდა იყოს ადრესატი:
	არ გახსნათ
კონფიდენციალურია!

“ბანკი რესპუბლიკა“ ვის საყურადღებოდ: ქ-ნ ნინო ცქვიტაია
 "მისტიური კვლევის მომსახურება“
“პრეტენდენტის დასახელება“  “მისამართი” “Tel:”


ტენდერში გამარჯვებული კომპანია, ხელშეკრულების გაფორმების შემთხვევაში  ვალდებულია ანგარიში გახსნას ბანკ რესპუბლიკაში, რომელზეც მოხდება შემდგომ ანგარიშწორების განხორციელება;
#4 დამატებითი ინფორმაცია

1.1. ბანკი გაითვალისწინებს ზემოაღნიშნულთან დაკავშირებულ ნებისმიერი სხვა სახის ინფორმაციას,
რომლის დამატებით  წარმოდგენასაც კომპანია  ჩათვლის მიზანშეწონილად;
1.2. ტენდერი ითვალისწინებს ერთ ეტაპიან პროცესს;
1.3. შემოთავაზება უნდა მომზადდეს ქართულ ენაზე;

1.4. სატენდერო კომისია, პრეტენდენტების წინადადებების შეფასებას მოახდენს წინადადების მიღების დასრულების შემდგომ და მოახდენს იმ პრეტენდენტთა სატენდერო წინადადებების შეფასებას, რომლებიც გაივლიან შერჩევას და დაიშვებიან შეფასებისათვის
1.5. სატენდერო წინადადებების შეფასებას სატენდერო კომისია განახორციელებს RFP-ში მითითებული კრიტერიუმებისა და მათი პრიორიტეტულობის კოეფიციენტების საშუალებით. 

1.6. შეფასების კრიტერიუმები წარმოადგენენ სატენდერო წინადადებების იმ მაჩვენებლებს, რომელთა შეფასების საფუძველზეც ხორციელდება პრეტენდენტების წინადადებების ურთიერთშედარება და გამარჯვებულის გამოვლენა. თითოეული კრიტერიუმის შეფასება ხორციელდება 5 (ხუთი) ბალიანი სისტემით.
1.7. სატენდერო კომისია წერილობითი ფორმით ახორციელებს თითოეული სატენდერო წინადადების შეფასებას, რომლის დროსაც ყოველი კრიტერიუმის მიხედვით პრეტენდენტისთვის მინიჭებული ქულა მრავლდება ამ კრიტერიუმის პრიორიტეტულობის კოეფიციენტზე, ხოლო მიღებული ნამრავლების დაჯამებით გამოითვლება თითოეული სატენდერო წინადადების ჯამური შეფასება. 

1.8. ტენდერში გამარჯვებულად გამოცხადდება ის პრეტენდენტი, რომელსაც უპირატესობას მიანიჭებს სატენდერო კომისიის წევრთა სიითი უმრავლესობა. იმ შემთხვევაში, თუ სატენდერო კომისიის წევრთა მიერ მიცემული ხმები თანაბრად განაწილდება პრეტენდენტებზე, გადამწყვეტად ჩაითვლება კომისიის თავმჯდომარის ხმა.
1.9. პრეტენდენტის ნებისმიერი მცდელობა, რაიმე ზეგავლენა მოახდინოს წინადადებების შეფასებასა და გამარჯვებულის გამოვლენასთან დაკავშირებული შემსყიდველის გადაწყვეტილებაზე, გამოიწვევს სატენდერო პროცედურებიდან ამ პრეტენდენტის დისკვალიფიკაციას.
მხარეთა შორის შეთანხმებულია:
1.10. სატენდერო წინადადების წარმოდგენით პრეტენდენტი კისრულობს ვალდებულებას, წინადადების წარდგენიდან 6 თვის განმავლობაში ბანკის მიერ გამარჯვებულად პრეტენდენტის დასახელების/გამოცხადების შემთხვევაში, თუ ბანკის მიერ სხვაგვარად არ იქნება გადაწყვეტილი, ბანკთან გააფორმოს ხელშეკრულება შემდეგი პირობებით:

1.10.1. სატენდერო წინადადებაში მითითებული ფასები და პირობები, თუ პრეტენდენტის და ბანკის მოლაპარაკებების შედეგად მხარეები სხვა პირობებზე არ შეთანხმდებიან;
1.10.2. ხელშეკრულების პროექტი: 

[image: image2.emf]agreement draft.7z


1.11. 4.10 მუხლში მითითებული ვალდებულების დარღვევის შემთხვევაში შემსყიდველი უფლებამოსილია დააკისროს პრეტენდენტს ერთჯერადი ჯარიმა 1,000 ლარის ოდენობით.
1.12. ხელშეკრულების აღნიშნულ დრაფტს მიენიჭება უპირატესობა, ნებისმიერი ცვლილება პრეტენდენტის მხრიდან გახდება ცალკე განხილვის საგანი, რაც შესაძლებელია გახდეს კომპანიის დისკვალიფიკაციის მიზეზი.
დანართი #1
სატენდერო წინადადების ფასი (ლარი), ფასების ცხრილი,

მიწოდების ვადა 
„___” ___________________ 2016წ.

(შევსების თარიღი)
	№
	დასახელება
	ჯამური ღირებულება           (ლარში -დღგ ჩათვლით)
	სერვისის გაწევისათვის საჭირო კალენდარული დღეების რაოდენობა თითო ტალღაზე

	1
	2
	3
	4

	2
	მისტიური კვლევის მომსახურება (I ტალღა)
	პერსონალური კვლევა
	 
	 

	
	
	პროცედურული კვლევა
	 
	

	3
	მისტიური კვლევის მომსახურება (II ტალღა)
	პერსონალური კვლევა
	 
	 

	
	
	პროცედურული კვლევა
	 
	


შენიშვნა:

(*) დღგ-ს გადამხდელის შემთხვევაში სატენდერო წინადადების ფასი წარმოდგენილი უნდა იყოს დღგ-ს გათვალისწინებით, ასევე ყველა ხარჯი მიწოდების ადგილამდე.
დანართი #2

პრეტენდენტის რეკვიზიტები:
ხელმძღვანელობაზე/წარმომადგენლობაზე 

უფლებამოსილი პირის  სახელი/გვარი:  
 _____________________

ხელმოწერა: 
_________________________

	


ორგანიზაციის ბეჭედი:  

PAGE  
1
2/26/2016                                          
ბანკი რესპუბლიკა იტოვებს უფლებას კონტრაქტის ხელმოწერამდე ნებისმიერ დროს დაასრულოს 
პროცესი, არ გააგრძელოს ტენდერი ან შეცვალოს თავისი საჭიროებები მომწოდებლის
 შერჩევის შემდეგ, კონტრაქტის ხელმოწერამდე. 

General information - geo







						დანართი 2: კითხვარი





				კითხვები						პასუხები

				ძირითადი ინფორმაცია

				კომპანიის სახელწოდება

				სათავო ოფისის მისამართი

				ორგანიზაციულ-სამართლებრივი ფორმა

				აქციონერები/პარტნიორები						აქციონერთა/პარტნიორთა სახელები

										წილი % 

				ტელეფონის ნომერი

				ფაქსი

				ელ. ფოსტა

				ვებ გვერდი

				დაარსების თარიღი

				არის თუ არა თქვენი კომპანია შვილობილი?

				თუ არის, მიუთითეთ დამფუძნებელი კომპანია (სახელი, მისამართი, საქმიანობა)

				მთავარი დირექტორის სახელი და გვარი

				მთავარი მენეჯერის სახელი და გვარი

				საკონტაქტო პირის სახელი და გვარი

				თანამდებობა

				მისამართი

				ტელეფონის ნომერი

				ფაქსი

				ელ. ფოსტა

				მთავარი საკონტაქტო პიროვნება კონტრაქტის მოქმედების სრულ პერიოდში (ასეთის არსებობის შემთხვევაში)

				თანამდებობა

				მისამართი

				ტელეფონის ნომერი

				ფაქსი

				ელ. ფოსტა

				კომპანიის სტრუქტურა

				წინასწარ გმადლობთ სტრუქტურის შესახებ დეტალური ინფორმაციის მოწოდებისთვის (განყოფილებები, დასაქმებულები ...)

				დასაქმებულთა რიცხვი ბოლო სამი წლის მანძლზე 						2 წლის წინ

										წინა წელს

										მიმდინარე წელს

				დასაქმებულთა განაწილება (%)?						რაოდენობა		ქალაქი				 % ქალაქების მიხედვით

										ადმინისტრაცია

										მარკეტინგი/გაყიდვები

										მენეჯმენტი

										მთავარი მენეჯმენტი

										ადამიანური რესურსები

										სხვა (დეტალები)

										ჯამი

				გეოგრაფიული წარმომადგენლობა

				რომელ ქალაქებშია თქვენი კომპანია წარმოდგენილი? მიუთითეთ მისამართები ქალაქების/ქვეყნების მიხედვით







				კომპანიის წარმომადგენლობაზე უფლებამოსილი პირის სახელი/გვარი:



				ხელმოწერა

				თარიღი:

						დანართი 2: კითხვარი





				კითხვები						პასუხები

				ფინანსური სტრუქტურა

				წლიური ბრუნვა; ბოლო სამი წლის მონაცემები. 
GEL/ დღგ-ს გარეშე (ან სხვა ვალუტაში დღგ-ს გარეშე)  						2 წლის წინ

										წინა წელს

										მიმდინარე წელს

				სუფთა მოგება; ბოლო სამი წლის მონაცემები.   GEL/ დღგ-ს გარეშე (ან სხვა ვალუტაში დღგ-ს გარეშე)  						2 წლის წინ

										წინა წელს

										მიმდინარე წელს

				არის თუ არა თქვენი კომპანია საფონდო ბირჟაზე?

				თუ არის, რომელ საფონდო ბირჟაზე?

				გთხოვთ დააზუსტოთ მოთხოვნილი პროდუქტის/სერვისის წილი თქვენს მთლიან ბრუნვასთან მიმართებით  ბოლო სამი წლის პერიოდის განმავლობაში (GEL/ დღგ-ს გარეშე (ან სხვა ვალუტაში დღგ-ს გარეშე) 
						2 წლის წინ

										წინა წელს

										მიმდინარე წელს

				რა წილი უჭირავს საბანკო / სადაზღვევო სექტორს თქვენ ბრუნვაში (მოგვაწოდეთ ბოლო სამი წლის ინფორმაცია)						2 წლის წინ

										წინა წელს

										მიმდინარე წელს

				რა წილი აქვს სს "ბანკ რესპუბლიკას" თქვენ ბრუნვაში? (მოგვაწოდეთ ბოლო სამი წლის ინფორმაცია)						2 წლის წინ		ბრუნვა						%

										წინა წელს		ბრუნვა						%

										მიმდინარე წელს		ბრუნვა						%

				ძირითადი კლიენტების რეკომენდაციები						კომპანია		კონტრაქტის/გაწეული მომსახურების ტიპი		წლიური სახელშეკრულებო თანხა		საკონტაქტო პირი		ტელეფონის ნომერი

მომსახურების ხელშეკრულება N   


ძირითადი პირობები



			ქ. თბილისი


			                               29   FORMDROPDOWN 
 2016 წელი








1. 
ხელშეკრულების მხარეები



			1.1. ბანკი


			სს  „ბანკი რესპუბლიკა“


			1.2. შემსრულებელი:


			–––––– 





			საიდენტიფიკაციო კოდი:


			204856263


			საიდენტიფიკაციო კოდი/პირადი ნომერი:


			–––––– 





			იურიდიული მისამართი:


			ქ. თბილისი, გ. აბაშიძის ქ. N2


			მისამართი:


			––––––





			წარმომადგენელი/თანამდებობა:


			––––––       


			წარმომადგენელი/თანამდებობა:


			––––––





			


			


			ელექტრონული ფოსტის მისამართი:


			––––––@––––––





			


			


			საკონტაქტო ტელეფონის ნომერი:


			+  





			


			


			საბანკო რეკვიზიტები:


			ბანკის დასახელება: სს  


ბანკის კოდი:  


ანგარიშის ნომერი:
 








2.  
მომსახურება; მომსახურების გაწევის პირობები


			2.1 მომსახურება:


			 FORMDROPDOWN 






			2.2 მომსახურების გაწევის ვადა:


			მოთხოვნის გაგზავნიდან --  FORMDROPDOWN 






			2.3 მომსახურების გაწევის ადგილი:


			––––––





			2.4 გარანტიის პირობები:


			––––––  FORMDROPDOWN 






			2.4.1  შემსრულებელი დამკვეთს აძლევს გარანტიას:


			 FORMDROPDOWN 






			2.4.2  საგარანტიო  პერიოდი:


			––––––   FORMDROPDOWN 






			2.4.3   საგარანტიო პერიოდში ხარვეზის აღმოფხვრის ვადა:


			––––––  FORMDROPDOWN 
 ბანკის მიერ შეტყობინების გაგზავნიდან





			2.5   მომსახურების გაწევის პერიოდი:


			ხელშეკრულების დადებიდან  -- FORMDROPDOWN 









3.  
საზღაური


			3.1 საზღაური:


			განისაზღვრება დანართში მითითებული 



ფასების შესაბამისად





			3.2 საზღაურის გადახდის ვადა:


			––––––  FORMDROPDOWN 
 ბანკის მიერ მომსახურების მიღების 


დადასტურებიდან





			3.3 მიღება-ჩაბარების აქტის ხელმოწერაზე 


უფლებამოსილი პირი:


			––––––, პირადი N–––––








4.  
პირგასამტეხლო


			4.1 პირგასამტეხლო მომსახურების გაწევის ვადის დარღვევისთვის:


			მოთხოვნით განსაზღვრული ჯამური საზღაურის 0.5%





			4.2 პირგასამტეხლო საზღაურის გადახდის ვადის დარღვევისთვის:


			გადასახდელი თანხის ––––––%





			4.3 პირგასამტეხლო  ნაკლის და/ან  ხარვეზის აღმოფხვრის ვადის 


      დარღვევისთვის:


			მოთხოვნით განსაზღვრული ჯამური საზღაურის  0.5%








5.  
დასკვნითი დებულებები



5.1  
ხელშეკრულების სხვა პირობები მოცემულია ხელშეკრულების სტანდარტულ პირობებში, რომელიც წარმოდგენილია ხელშეკრულების N1 დანართში. 


5.2  
ბანკი უფლება​მოსილია, უარი თქვას ხელშეკრულებაზე  თუ მომსახურების გაწევა მოხდება 2.2. პუნქტით განსაზღვრული ვადიდან    FORMDROPDOWN 
  FORMDROPDOWN 
 დაგვიანებით. ამასთან, თუ მოთხოვნით განსაზღვრულია რამდენიმე ვადა ამ პუნქტით განსაზღვრული წესი გამოიყენება ნებისმიერი ვადის დარღვევის შემთხვევაში.


5.3   თუ  2.5 პუნქტით განსაზღვრული პერიოდის გასვლამდე   FORMDROPDOWN 
  დღით ადრე არცერთი მხარე  არ განაცხადებს უარს - მხარეთა შორის სახელშეკრულებო ურთიერთობები  გაგრძელდება 2(ორი) წლის ვადით, იგივე პირობებით..


5.4  
ხელშეკრულებას აქვს  FORMDROPDOWN 
დანართი, მათ შორის დანართი N1 - მომსახურების ხელშეკრულების სტანდარტული პირობები.


5.5  
ხელშეკრულების თითოეული დანართი წარმოადგენს ხელშეკრულების განუყოფელ ნაწილს.



მხარეთა ხელმოწერები


ბანკი

შემსრულებელი 


_______________

_______________ 

დანართი N1


მომსახურების ხელშეკრულების სტანდარტული პირობები


1. ზოგადი ნაწილი


1.1. წინამდებარე დოკუმენტი წარმოადგენს  სს „ბანკ რესპუბლიკასა“ და შემსრულებელს  შორის დადებული ხელშეკრულების ნაწილს, მის სტანდარტულ პირობებს (შემდგომ – პირობები).


1.2. თუ ხელშეკრულებაში სხვა რამ პირდაპირ არ არის განსაზღვრული ან მისი კონტექსტიდან ერთმნიშვნელოვნად სხვა რამ არ გამომდინარეობს, ხელშეკრულებაში გამოყენებულ ტერმინებს აქვს შემდეგი მნიშვნელობა:


			ბანკი 


			სს „ბანკი რესპუბლიკა“, საიდენტიფიკაციო კოდი 204856263





			გარანტია


			შემსრულებლის ვალდებულება, საკუთარი ხარჯითა და ძალისხმევით გამოასწოროს მომსახურების და მასთან დაკავშირებული ნებისმიერი ნაკლი და/ან ხარვეზი, რომელიც წარმოიშვება საგარანტიო პერიოდში





			დანართი 


			ხელშეკრულების ნებისმიერი დანართი, რომელიც თან ერთვის ხელშეკრულებას. ხელშეკრულების თითოეული დანართი, მათ შორის წინამდებარე პირობები, წარმოადგენს ხელშეკრულების განუყოფელ ნაწილს და მოქმედებს მასთან ერთად





			დღე


			კალენდარული დღე





			ეროვნული ვალუტა


			საქართველოს ეროვნული ვალუტა





			ელექტრონული შეტყობინება


			ბანკის მიერ შემსრულებლისთვის ხელშეკრულების  ძირითადი პირობების 1.1 პუნქტით განსაზღვრული ბანკის ელექტრონული ფოსტის მისამართიდან  შემსრულებლის  ელექტრონული ფოსტის მისამართზე (რომელიც განსაზღვრულია ხელშეკრულების 1.2 პუნქტით) გაგზავნილი შეტყობინება





			კანონმდებლობა


			საქართველოს მოქმედი საკანონმდებლო და კანონქვემდებარე ნორმატიული აქტები, აგრეთვე, საქართველოს ნორმატიულ აქტთა სისტემაში მოქცეული საერთაშორისო ხელშეკრულებები და შეთანხმებები





			კონფიდენციალური ინფორმაცია 


			ნებისმიერი ინფორმაცია, მიუხედავად მისი ფორმისა (მათ შორის მატერიალური და ელექტრონული ფორმით), რომელიც წარმოადგენს ბანკის და/ან მისი კლიენტის და/ან ბანკთან საქმიან ურთიერთობაში მყოფი ნებისმიერი პირის (მომწოდებლის, მომსახურე კომპანიის, მომჩივანის და ა.შ.) ნებისმიერ ინფორმაციას, მათ შორის ტექნიკური და ფინანსური მონაცემები, ბანკის მფლობელობაში არსებული ობიექტების ელექტრო–მომარაგების შესახებ ინფორმაცია/მონაცემები, გაყვანილობის ადგილმდებარეობა, სიგნალიზაციის და/ან უსაფრთხოების სისტემების (მათ შორის სამეთვალყურეო სისტემების) შესახებ ინფორმაცია, ანალიტიკური მასალები და დასკვნები, კვლევის შედეგები და მეთოდები, ასევე – მასალები, დოკუმენტები, ნოუ-ჰაუ, მონაცემთა ბაზები, სავაჭრო ნიშნები, საწარმოო ნიმუშები, საქმიანი მიმოწერა, ხელშეკრულებები და მათი პროექტები, კომპანიის წესდება და/ან სხვა შიდა სახელმძღვანელო დოკუმენტაცია, ნებისმიერი სხვა ინფორმაცია, რომელიც შეიძლება ხელმისაწვდომი გახდეს შემსრულებლისათვის და/ან შემსრულებლის თანამშრომლისათვის





			მესამე პირი


			ნებისმიერი პირი, გარდა მხარეებისა





			მხარე


			ბანკი ან შემსრულებელი  კონტექსტის შესაბამისად





			მხარეები


			ბანკი და შემსრულებელი  ერთდროულად





			მომსახურება


			მომსახურება, რომელსაც შემსრულებელი გაუწევს ბანკს და რომლიც აღწერილობა/სპეციფიკაცია მოცემულია ხელშეკრულების ძირითადი პირობების 2.1 პუნქტში და/ან ამავე 2.1 პუნქტში მითითებულ დანართში





			მოთხოვნა


			ბანკის მიერ შემსრულებლისთვის გაგზავნილი ელექტრონული შეტყობინების ან/და შეკვეთის ფორმის სახით გაგზავნილი შეტყობინება, რომლითაც ბანკის მიერ განისაზღვრება გასაწევი მომსახურების მოცულობა, მახასიათებლები, ვადები  და სხვა დეტალები





			მიღება-ჩაბარების აქტი


			დოკუმენტი, რომელიც ფორმდება ბანკსა და შემსრულებელს შორის შემსრულებელის მიერ მომსახურების ჯეროვნად გაწევისა და ბანკის მიერ გაწეული მომსახურების ჩაბარების დასტურად





			საზღაური


			ფულადი თანხა, რომელსაც ბანკი გადაუხდის შემსრულებელს მომსახურების ჯეროვნად გაწევის სანაცვლოდ. ამასთან, საზღაური მოიცავს საქართველოს საგადასახადო კოდექსით გათვალისწინებულ ყველა გადასახადს. ყოველგვარი ეჭვის გამორიცხვის მიზნით მხარეები თანხმდებიან, რომ გადასახადების ქვეშ მხარეები გულისხმობენ მხოლოდ იმ გადასახადებს, რომლის გადახდის ვალდებულება შემსრულებელს აქვს/წარმოეშვება ხელშეკრულების საფუძველზე





			საგარანტიო პერიოდი


			ხელშეკრულების ძირითადი პირობების 2.4.2 პუნქტით განსაზღვრული ვადა, რომლის ათვლა დაიწყება მიღება-ჩაბარების აქტის ხელმოწერის დღიდან





			სამუშაო დღე


			დღე, გარდა შაბათისა და კვირისა, აგეთვე კანონმდებლობით დადგენილი უქმე დღეებისა





			უცხოური ვალუტა


			ნებისმიერი ვალუტა, გარდა ეროვნული ვალუტისა





			შემსრულებელი


			ნებისმიერი ფიზიკური და/ან იურიდიული პირი და/ან საქართველოს ან სხვა ქვეყნის კანონმდებლობით გათვალისწინებული სხვა ორგანიზაციული წარმონაქმნი, რომელიც ბანკთან დებს ხელშეკრულებას და რომლის დასახელება და რეკვიზიტები მითითებულია ხელშეკრულების ძირითადი პირობების 1.2 პუნქტში





			შემსრულებლის თანამშრომელი


			ნებისმიერი ფიზიკური პირი, რომელიც მოქმედებს  შემსრულებლის სახელით  მიუხედავად იმისა, არის თუ არა ის შრომით/სახელშეკრულებო ურთიერთობებში შემსრულებელთან  და აქვს თუ არა  შესაბამისი უფლებამოსილება მინიჭებული  შემსრულებლისგან





			შემადგენელი დოკუმეტები


			პირობების შესაბამისად და მის საფუძველზე დადებული და/ან შექმნილი ხელშეკრულებები, შეთანხმებები და/ან სხვა სახის დოკუმენტები





			შეკვეთის ფორმა


			ხელშეკრულების დანართით განსაზღვრული ფორმის დოკუმენტი





			ხელშეკრულება


			ბანკსა და შემსრულებელს შორის დადებული მომსახურების ხელშეკრულება, რომელიც შედგება ხელშეკრულების ძირითადი პირობებისგან, წინამდებარე პირობებისგან და სხვა შემადგენელი დოკუმენტებისგან (ამგვარის არსებობის) შემთხვევაში











2. მომსახურების პირობები


2.1. ხელშეკრულების საფუძველზე შემსრულებელი კისრულობს ვალდებულებას, ბანკს გაუწიოს მომსახურება.


2.2. შემსრულებლის მიერ ბანკისთვის მომსახურების გაწევა მოხდება ხელშეკრულების ძირითადი პირობების 2.5 პუნქტით განსაზღვრული პერიოდის განმავლობაში, ბანკის მოთხოვნისამებრ.


2.3. ბანკი შემსრულებელს მომსახურების გაწევის შესახებ  უგზავნის მოთხოვნას.


2.4. შემსრულებელი ვალდებულია მომსახურება გაწიოს შემდეგი პირობების დაცვით:


2.2.1 მომსახურება გაწიოს  ხელშეკრულების  დანართის შესაბამისად (ასეთის არსებობის შემთხვევაში);


2.2.2 მომსახურების გაწევისას შეასრულოს ბანკის ცალკეული მითითებები;


2.2.3 მომსახურება გასწიოს და ჩააბაროს ბანკს არაუგვიანეს ხელშეკრულების ძირითადი პირობების 2.2 პუნქტით განსაზღვრული თარიღისა. მომსახურების გაწევის ვადის ათვლა იწყება მოთხოვნის გაგზავნის დღიდან;


2.2.4 ნებისმიერი კორექტირება ან/და ცვლილება მომსახურების გაწევისას შეათანხმოს ბანკთან წინასწარ;


2.2.5 თუ ხელშეკრულების ძირითადი პირობების 2.4.1 პუნქტის შესაბამისად, შემსრულებელი ბანკს აძლევს გარანტიას, შემსრულებელი ვალდებულია ხელშეკრულების ძირითადი პირობების 2.4.3 პუნქტით განსაზღვრულ ვადაში გამოასწოროს ყველა აღმოჩენილი ნაკლი და/ან ხარვეზი. 


2.2.6 შემსრულებელი ვალდებულია, ხელშეკრულებით ნაკისრი ვალდებულებების შესრულებისას არ დაუშვას მესამე პირთა უფლებების, მათ შორის, ინტელექტუალურ-სამართლებრივი უფლებების, დარღვევა.


2.5. მომსახურების ჯეროვანი გაწევა უნდა დადასტურდეს მხარეების წარმომადგენლების მიერ ხელმოწერილი მიღება–ჩაბარების აქტით. თუ ბანკის წარმომადგენლობაზე უფლებამოსილი პირის მიერ ხელმოწერილი შეტყობინებით სხვაგვარად არ ეცნობება შემსრულებელს, ბანკის სახელით მიღება–ჩაბარების აქტის ხელმოწერაზე უფლებამოსილი პირი მითითებულია ხელშეკრულების ძირითადი პირობების 3.3 პუნქტში.


2.6. იმ შემთხვევაში, თუ ბანკი დასაბუთებულად არ იწონებს გაწეულ მომსახურებას (მის ნაწილს), შემსრულებელი ვალდებულია, გამოასწოროს ხარვეზი. ამასთან, დასაშვებია, რომ ხარვეზის გამოსწორების ნაცვლად, მოხდეს საზღაურის შემცირება შესაბამისი ოდენობით. ასეთ შემთხვევაში მხარეთა მიერ შესაბამისი აღნიშვნა გაკეთდება მიღება–ჩაბარების აქტში და მიეთითება გაწეული მომსახურების რა ნაწილი მიიჩნევა ბანკის მიერ მისაღებად და რა – მიუღებლად, აგრეთვე - საზღაურის შემცირებული ოდენობა.





3. განცხადებები და გარანტიები


3.1. შემსრულებელი აცხადებს და გარანტიას იძლევა, რომ: 


3.1.1. იმ შემთხვევაში თუ ხელშეკრულებით განსაზღვრული ვალდებულებების შესრულებისას საჭირო გახდება მესამე პირების თანხმობა, შემსრულებელი ვალდებულია საკუთარი ხარჯებითა და ძალისხმევით მოიპოვოს აღნიშნული თანხმობა;


3.1.2. აქვს სრული უფლებამოსილება და მიღებული აქვს ყველა საჭირო თანხმობა/ნებართვა, რათა დადოს ხელშეკრულება და შეასრულოს ხელშეკრულებით ნაკისრი  ვალდებულებები;


3.1.3. ხელშეკრულების დადების მომენტისთვის შემსრულებლისგან მიღებული აქვს მომსახურების გაწევისთვის საჭირო ინფორმაცია. 


3.1.4. ხელშეკრულების მომზადების, დადების და შესრულების პროცესში არ დაურღვევია და არ დაარღვევს ბიზნეს ეთიკის, აგრეთვე - კანონმდებლობით დადგენილ ნორმებს, მათ შორის ადგილი არ ჰქონია და არ ექნება საქართველოს სისხლის სამართლის კოდექსით გათვალისწინებულ დანაშაულებს (უწინარეს ყოვლისა, კომერციულ მოსყიდვას და მექრთამეობას) და ან მათი ჩადენის მცდელობას;


3.1.5. თუ ხელშეკრულების ძირითადი პირობებით სხვა რამ არ არის განსაზღვრული -მომსახურებას გასწევს საკუთარი მოწყობილობებით/მასალებით. 


3.2. შემსრულებელი  კისრულობს ვალდებულებას, დაუყოვნებლივ, წერილობით, აცნობოს ბანკს ყველა იმ გარემოებ(ებ)ის შესახებ, რომელიც შეიძლება წინააღმდეგობაში მოვიდეს მის აღნიშნულ განცხადებებთან ან/და გამოიწვიოს აღნიშნული გარანტიების დარღვევა. 





4. ანგარიშსწორების წესი


4.1. საზღაურის ოდენობა, მისი გადახდის ვადა/ვადები და პირობები განისაზღვრება ხელშეკრულების ძირითადი პირობებით.


4.2. მხარეთა შორის ანგარიშსწორება წარმოებს ეროვნული ვალუტით.


4.3. საზღაურის უცხოური ვალუტით განსაზღვრის შემთხვევაში, ბანკი შემსრულებელს საზღაურს გადაუხდის ეროვნული ვალუტით უნაღდო ანგარიშსწორებით - გადახდის დღისთვის საქართველოს ეროვნული ბანკის მიერ დადგენილი გაცვლითი კურსის შესაბამისად. 


4.4. ბანკი შემსრულებელს საზღაურს გადაუხდის ხელშეკრულებით განსაზღვრულ ვადაში. ამასთან, თუ შემსრულებელი არის ან მომსახურების გაწევის პერიოდში გახდება დამატებული ღირებულების გადასახადის გადამხდელი, შემსრულებელი ვალდებულია მომსახურების გაწევის ბანკის მიერ დადასტურებიდან 3 (სამი) სამუშაო დღის ვადაში, საქართველოს საგადასახადო კანონმდებლობით დადგენილი წესით, ელექტრონულად, წარუდგინოს ბანკს საგადასახადო ანგარიშ–ფაქტურა. ბანკი უფლებამოსილია, არ გადაიხადოს საზღაური, სანამ შემსრულებელი არ შეასრულებს ამ პუნქტით ნაკისრ (საგადასახადო ანგარიშ-ფაქტურის მიწოდების) ვალდებულებას.


4.5. საზღაურის გადახდის თარიღად მიიჩნევა შესაბამისი საგადახდო დავალების მომზადების დღე.


4.6. ბანკი საზღაურს გადარიცხავს ხელშეკრულების ძირითადი პირობების 1.2 პუნქტში მითითებულ საბანკო ანგარიშზე.





5. შეტყობინებები


5.1. მხარეებს შორის ნებისმიერი ოფიციალური ურთიერთობა უნდა ატარებდეს წერილობით (როგორც ბეჭდური ისე ელექტრონული სახით) ფორმას. მხარისათვის გათვალისწინებული წერილობითი შეტყობინება მას შეიძლება მიეწოდოს პირადად ან გაეგზავნოს კურიერის (მათ შორის, საერთაშორისო კურიერის) ან საფოსტო გზავნილის (მათ შორის, დაზღვეული წერილის) საშუალებით. ოპერატიულობის მიზნით და ქვემოთ მოცემული დებულებების გათვალისწინებით, დასაშვებია გამყიდველისთვის შეტყობინების მიწოდება დეპეშის, ტელექსის, ფაქსის, ელექტრონული ფოსტის, მოკლე ტექსტური შეტყობინების ან ბანკის მიერ დადგენილი ნებისმიერი სხვა ოპერატიული საშუალებით გაგზავნის გზით. 


5.2. მხარეები თანხმდებიან, რომ შემსრულებლის მიერ გაცხადებულ ელექტრონული ფოსტის მისამართზე, რომელიც მითითებულია (ა) წინამდებარე ხელშეკრულებაში ან/და (ბ)შემსრულებლის მიერ ბანკისათვის მიწოდებულ/წარდგენილ ნებისმიერ დოკუმენტში ან/და (გ) ნებისმიერ საჯარო წყაროში, გაგზავნილი ელექტრონული შეტყობინება ითვლება შემსრულებლისთვის ოფიციალურად ჩაბარებულ შეტყობინებად.


5.3. შეტყობინება ჩაბარებულად ითვლება ადრესატის მიერ მისი მიღების დღეს თუ შეტყობინების მიღება დადასტურებულია ადრესატის მიერ (მათ შორის, ელექტრონული დოკუმენტით, ქვითრით, შეტყობინების შესაბამისი სხვა საშუალებით და ა.შ.). თუ შეტყობინების მიღება არ არის დადასტურებული ადრესატის მიერ, ნებისმიერი ასეთი შეტყობინება მიიჩნევა სათანადო წესის შესაბამისად გაგზავნილად და მიღებულად, შეტყობინების გაგზავნიდან მეორე დღეს.


5.4. შეტყობინება მიღებულად/ჩაბარებულად ითვლება იმ შემთხვევაშიც, თუ შეტყობინების გამგზავნ მხარეს შეტყობინება დაუბრუნდება გაგზავნილ მისამართზე შეტყობინების ადრესატის ადგილსამყოფელის არარსებობის გამო, ადრესატი უარს განაცხადებს შეტყობინების მიღებაზე ან თავს აარიდებს მის მიღებას. 


5.5. შეტყობინება ასევე მიღებულად/ჩაბარებულად ითვლება კანონმდებლობით განსაზღვრული ნებისმიერი ფორმითა და საშულებით გაგზავნისა და ჩაბარების შემთხვევაშიც.


5.6. მხარეები ურთიერთობას განახორციელებენ ხელშეკრულებით განსაზღვრულ მისამართზე (ან სხვა ნებისმიერ მისამართზე, რომელსაც ერთი მხარე აცნობებს მეორეს წერილობით). მხარე ვალდებულია აღნიშნული მისამართ(ებ)ის ან მათი რომელიმე მონაცემის ცვლილების შესახებ დაუყოვნებლივ აცნობოს მეორე მხარეს, წინააღმდეგ შემთხვევაში, მხარის მიერ აღნიშნულ მისამართზე გაგზავნილი შეტყობინება  ჩაითვლება ჯეროვნად ჩაბარებულად.





6. კონფიდენციალურობა


6.1. შემსრულებელი ვალდებულია, არ დაუშვას კონფიდენციალური ინფორმაციის გახმაურება, გარდა კანონმდებლობით პირდაპირ განსაზღვრული შემთხვევებისა. შემსრულებელი ვალდებულია, ბანკის წერილობითი თანხმობის გარეშე, არ გადასცეს კონფიდენციალური ინფორმაცია ნებისმიერ პირს, გარდა შემსრულებლის თანამშრომლებისა, რომლებიც უშუალოდ საჭიროებენ ხსენებულ ინფორმაციას ხელშეკრულებით მოწესრიგებული ურთიერთობის ფარგლებში, შემსრულებლის მიერ მომსახურების ჯეროვნად გაწევისათვის. შემსრულებლის თანამშრომლებისათვის კონფიდენციალური ინფორმაციის გაცხადება დასაშვებია მხოლოდ იმ ფარგლებში, რაც აუცილებელია მათ მიერ მოვალეობების შესასრულებლად და მხოლოდ თუ თითოეული მათგანი წინასწარ გაცნობილია ხელშეკრულებით დადგენილ პირობებს კონფიდენციალური ინფორმაციის დაცვასთან დაკავშირებით.


6.2. შემსრულებელი ვალდებულია, უზრუნველყოს შემსრულებლის თანამშრომლების/ქვე-შემსრულებელების მიერ კონფიდენციალურობის მოთხოვნების განუხრელი დაცვა. შემსრულებელი სრულად აგებს პასუხს ბანკის წინაშე შემსრულებლის თანამშრომელთა მიერ კონფიდენციალური ინფორმაციის არამართლზომიერ გამოყენებაზე ან გახმაურებაზე.


6.3. შემსრულებელი ვალდებულია, ბანკის მოთხოვნისთანავე, დაუყონებლივ, გაანადგუროს ყველა მასალა, დოკუმენტი და/ან ასლი, რომელიც შეიცავს კონფიდენციალურ ინფორმაციას ან დაკავშირებულია კონფიდენციალურ ინფორმაციასთან.


6.4. შემსრულებელი კისრულობს ვალდებულებას, დაუყონებლივ წერილობით აცნობოს ბანკს ნებისმიერი მესამე პირისგან, მათ შორის სახელმწიფოს კომპეტენტური ორგანოდან, რაიმე მოთხოვნის მიღების თაობაზე, თუ ხსენებული მოთხოვნა საჭიროებს კონფიდენციალური ინფორმაციის გაცხადებას. შემსრულებელი კისრულობს ვალდებულებას, საშუალება მისცეს ბანკს გაეცნოს ხსენებული მოთხოვნის შინაარსს, რათა დაადგინოს კანონიერია თუ არა აღნიშნული მოთხოვნა და შეზღუდოს კონფიდენციალური ინფორმაციის გაცხადება მოქმედი კანონმდებლობით დადგენილ ფარგლებში.


6.5. შემსრულებელი არ არის უფლებამოსილი, ხელშეკრულების შესრულების დროს მიღებული/მოპოვებული კონფიდენციალური ინფორმაცია გამოიყენოს საკუთარი ინტერესებისთვის.


6.6. ამ მუხლით დადგენილი ვალდებულებები ძალაში რჩება ხელშეკრულების შეწყვეტის შემდეგად, შეწყვეტის თარიღიდან 5 (ხუთი) წლის განმავლობაში.





7. უფლებების და ვალდებულებების გადაცემა


7.1. შემსრულებელს უფლება არ აქვს, ბანკის წერილობითი ნებართვის გარეშე, მესამე პირს დაუთმოს ხელშეკრულებიდან გამომდინარე უფლებები და/ან მესამე პირს გადააკისროს ხელშეკრულებით ნაკისრი ვალდებულებები. 


7.2. ბანკი უფლებამოსილია, შემსრულებლის წერილობითი ნებართვის გარეშე, მესამე პირს დაუთმოს ხელშეკრულებიდან გამომდინარე უფლებები და/ან მესამე პირს გადააკისროს  ხელშეკრულებით ნაკისრი ვალდებულებები. 





8. მხარეთა პასუხისმგებლობა


8.1. მხარეები პასუხს აგებენ ხელშეკრულებიდან და კანონმდებლობიდან გამომდინარე ვალდებულებების დარღვევისათვის. შემსრულებელმა ბანკს უნდა აუნაზღაუროს ხელშეკრულების, აგრეთვე კანონმდებლობის დარღვევით გამოწვეული ნებისმიერი პირდაპირი და არაპირდაპირი ზიანი. ხელშეკრულებიდან გამომდინარე ბანკის პასუხისმგებლობა შეზღუდულია მხოლოდ შემსრულებლისთვის მიყენებული პირდაპირი ზიანით. ამასთან, ბანკის პასუხისმგებლობის მაქსიმალური ოდენობა, რომელიც მოიცავს შემსრულებლის ნებისმიერ მოთხოვნას, მათ შორის სასამართლო/საარბიტრაჟო ხარჯებს, ხარჯებს წარმომადგენლებისა (მათ შორის ადვოკატები) და ექსპერტებისათვის, არ შეიძლება აღემატებოდეს საზღაურის ოდენობას, რომელიც მითითებულია ხელშეკრულების ძირითადი პირობების 3.1 პუნქტში.


8.2. ხელშეკრულების ძირითადი პირობების 2.2 პუნქტით დადგენილი ვადის დარღვევის შემთხვევაში ბანკი უფლებამოსილია შემსრულებელს მოსთხოვოს, ხოლო ასეთი მოთხოვნის შემთხვევაში შემსრულებელი ვალდებულია ბანკს გადაუხადოს პირგასამტეხლო თითოეულ ვადაგადაცილებულ დღეზე - ხელშეკრულების ძირითადი პირობების 4.1 პუნქტით დადგენილი ოდენობით. 


8.3. იმ შემთხვევაში თუ ხელშეკრულების ძირითადი პირობების მიხედვით განსაზღვრულია პირგასამტეხლო საზღაურის გადახდის ვადის დარღვევისთვის - საზღაურის გადახდის ვადის დარღვევის შემთხვევაში შემსრულებელი უფლებამოსილია ბანკს მოსთხოვოს, ხოლო ასეთი მოთხოვნის შემთხვევაში ბანკი ვალდებულია შემსრულებელს გადაუხადოს პირგასამტეხლო თითოეულ ვადაგადაცილებულ დღეზე - ხელშეკრულების ძირითადი პირობების 4.2 პუნქტით დადგენილი ოდენობით.


8.4. შემსრულებლის მიერ ხელშეკრულების ძირითადი პირობების 2.4.3 პუნქტით განსაზღვრულ ვადაში  მომსახურების  ნაკლის და/ან ხარვეზის გამოუსწორებლობის შემთხვევაში ბანკი უფლებამოსილია დააკისროს, ხოლო შემსრულებელი ვალდებულია გადაიხადოს პირგასამტეხლო თითოეულ ვადაგადაცილებულ დღეზე - ხელშეკრულების ძირითადი პირობების 4.3 პუნქტით განსაზღვრული ოდენობით.


8.5. შემსრულებლის მიერ საზღაურის ცვლილების მოთხოვნის და/ან შემსრულებლის ინიციატივით ხელშეკრულების ვადამდე შეწყვეტის მოთხოვნის ბანკის მიერ დაკმაყოფილების შემთხვევაში, ბანკი უფლებამოსილია მოსთხოვოს, ხოლო ასეთი მოთხოვნის შემთხვევაში შემსრულებელი ვალდებულია ბანკს გადაუხადოს  პირგასამტეხლო – ცვლილების/შეწყვეტის მოთხოვნის მომენტამდე გადახდილი ჯამური საზღაურის 50%-ის ოდენობით. 


8.6. ყოველგვარი ეჭვის თავიდან ასაცილებლად, მხარეები აცხადებენ და ადასტურებენ, რომ ხელშეკრულებით განსაზღვრული ნებისმიერი პირგასამტეხლოს მოვალე (დამრღვევი) მხარისათვის დაკისრება წარმოადგენს კრედიტორი (არადამრღვევი) მხარის უფლებას და არა ვალდებულებას.





9. პრეტენზიები და დავები


9.1. ხელშეკრულების ირგვლივ წამოჭრილი ნებისმიერი დავა (მათ შორის, ხელშეკრულების არსებობასთან, ინტერპრეტაციასთან, შესრულებასთან და აღსრულებასთან დაკავშირებით) წყდება მოლაპარაკებით. დავის მოუგვარებლობის შემთხვევაში, მხარეები მიმართავენ სასამართლოს. ამასთან, საქართველოს სამოქალაქო საპროცესო კოდექსის 268-ე მუხლის 11 ნაწილის თანახმად, მხარეები თანხმდებიან, რომ პირველი ინსტანციის სასამართლოს მიერ ბანკის სასარგებლოდ მიღებული გადაწყვეტილება დაუყოვნებლივ მიექცეს აღსასრულებლად.





10. დასკვნითი დებულებები


22. 


10.1. მხარეები ადასტურებენ, რომ ხელშეკრულების შინაარსი ზუსტად გამოხატავს მხარეთა ნებას და რომ მათ მიერ ნების გამოვლენა მოხდა ხელშეკრულების შინაარსის გონივრული განსჯის შედეგად და არა მარტოოდენ სიტყვა-სიტყვით მნიშვნელობიდან გამომდინარე. 


10.2. მხარეთა წერილობითი შეთანხმებით შესაძლებელია ხელშეკრულებაში ცვლილებებისა და დამატებების შეტანა. ხელშეკრულებაში შეტანილი ნებისმიერი ცვლილება და/ან დამატება წარმოადგენს ხელშეკრულების განუყოფელ ნაწილს. 


10.3. თუ ხელშეკრულების რომელიმე დებულება ბათილია ან მომავალში გახდება ბათილი, აღნიშნული არ გამოიწვევს მთლიანი ხელშეკრულების ბათილობას. ხელშეკრულების დანარჩენი მუხლები/პუნქტები განაგრძობენ მოქმედებას ბათილი დებულების გარეშე.


10.4. ხელშეკრულება ძალაში შედის მხარეთა მიერ მისი ხელმოწერისთანავე და მოქმედებს მხარეთა მიერ ნაკისრი ვალდებულებების (გარდა პირობების მე-6 მუხლით გათვალისწინებული ვალდებულებებისა) სრულად შესრულებამდე. ხელშეკრულების ხელმოწერის თარიღად მიიჩნევა ხელშეკრულების ძირითად პირობებში მითითებული თარიღი. 


10.5. ხელშეკრულებიდან და კანონმდებლობიდან გამომდინარე ვალდებულებების  შემსრულებლის მიერ დარღვევის შემთხვევაში ბანკი უფლებამოსილია ცალმხრივად შეწყვიტოს ხელშეკრულება.


10.6. იმ შემთხვევებში, რომლებიც არ არის გათვალისწინებული ხელშეკრულებით, მხარეები იხელმძღვანელებენ კანონმდებლობით დადგენილი შესაბამისი ურთიერთობის მარეგულირებელი ნორმებით და/ან დამატებით შეთანხმებული პირობებით.


10.7. ხელშეკრულება შედგენილია ქართულ ენაზე. იმ შემთხვევაში, თუ არსებობს ხელშეკრულების არაქართულენოვანი ვერსია და ქართულ და არაქართულ ვერსიებს შორის აღმოჩნდება წინააღმდეგობა, უპირატესობა მიენიჭება ხელშეკრულების ქართულენოვან ვერსიას.


10.8. ხელშეკრულება დადებულია თანაბარი იურიდიული ძალის მქონე ორ ეგზემპლარად. მხარეებს გადაეცემა თითო ეგზემპლარი.

